
REVOLUSI REAGAN

Ronald Reagan memulakan tugas presidennya pada bulan Januari 1981 dengan satu janji untuk melakukan perubahan dalam kerajaan, yakni mempunyai objektif yang sama dengan polisi New Deal pada 50 tahun yang lalu.

Reagan di White House
Reagan merupakan seorang personaliti televisyen dan penyuara awan berbakat. Beliau juga merupakan orang yang tertua menjawat jawatan presiden, namun beliau kelihatan sangat bertenaga, periang dan bersifat kebeliaan. Ini menyebabkan timbul satu gelaran khusus, iaitu the Teflon president kepada beliau dari kalangan ahli parti Demokrat.

Reagan tidak banyak terlibat dalam hal ehwal harian pentadbiran kerajaan, sebaliknya beliau telah melantik ramai pegawai dan pakar yang gigih dan berwibawa, yang boleh menyisihkan (elak) beliau daripada banyak tekanan kerja pejabat.

Ekonomi “Supply-Side”
Dalam kempen pilihanraya presiden, Reagan telah berjanji, antara lain untuk memulihkan keadaan ekonomi melalui satu ekperimen yang dikenali sebagai ekonomi supply-side atau ramai yang menyebutnya sebagai Reaganomics - penyelesaian dengan mengurangkan cukai, dengan memberi keuntungan kepada koorporasi dan individu-individu kaya tertentu, dalam usaha untuk menggalakkan pelaburan-pelaburan baru. Pendek kata, yang menjadi asas kepada program ekonomi Reagan ialah pemotongan belanjawan persekutuan secara dramatik.

Program tersebut mencadangkan pemotongan belanjawan sebanyak $40 billion dan ia berjaya memenangi kelulusan kongres. Tambahan daripada itu, Reagan mencadangkan satu polisi kadar tiga-tahun (three-year rate) pengurangan cukai ke atas individu dan korporat.

Walau bagaimanapun, pada awal tahun 1982 negara Amerika Syarikat telah lemas dalam satu kemelesetan yang paling teruk sejak tahun 1930an. Program ekonomi Reagan adalah tidak boleh dipersalahkan secara langsung terhadap masalah tersebut, sebaliknya kritikan mula timbul menuntut bahawa polisi-polisi pentadbiran Reagan telah tidak melakukan sebarang usaha untuk memulihkan keadaan. 

Menjelang pertengahan tahun 1983,  kadar pengangguran yang pernah mencapai tahap yang paling tinggi sebanyak 11 peratus pada tahun 1982, telah merosot mencapai 8.2 peratus. Pendapatan kasar keluaran negara telah meningkat 3.6 peratus, yakni peningkatan yang paling tinggi sejak pertengahan tahun 1970an. Inflasi telah jatuh di bawah 5 peratus.  Ekonomi terus meningkat dan kedua-dua masalah inflasi dan pengangguran kekal pada tahap yang rendah dalam sepanjang dekad tersebut.

Pemulihan ekonomi ini adalah kesan daripada berbagai faktor. Polisi kawalan wang selama beberapa tahun oleh Federal Reserve Board telah dapat mengurangkan inflasi. 

Krisis Belanjawan (Fiscal)
Pada pertengah tahun 1980an, peningkatan krisis fiskal telah menjadi salah satu isu utama dalam politik Amerika Syarikat. Sebelum tahun 1980an, defisit sebanyak $66 billion (1967) catatan merupakan tertinggi untuk tempoh setahun sahaja dalam sejarah Amerika Syarikat. Sepanjang tahun 1980an defisit belanjawan tahunan telah mencapai $100 billion dan meningkat kepada $221 billion pada tahun 1986. Hutang negara meningkat dari $ 907 billion pada tahun 1980 kepada hampir $3 trillion pada tahun 1990.

Defisit yang teruk ini adalah disebabkan oleh banyak faktor. Sebahagiannya berpunca daripada polisi awam yang dilancarkan pada beberapa dekad yang lalu. Secara khususnya, belanjawan mengalami peningkatan yang teruk ekoran daripada kos program-program pampasan (entitlement), terutamanya program-program Social Security dan Medicare. 

Polisi pemotongan cukai pada tahun 1981 sebanyak 22 peratus (yang paling besar dalam sejarah Amerika Syarikat) telah mengurangkan pendapatan kerajaan persekutuan dan sebaliknya menambahkan defisit. Peningkatan perbelanjaan militari (seperti cadangan $1.6 trillion dalam tempoh lima tahun) yang ditadbir sendiri oleh Presiden Reagan menyebabkan tindakan tegas diambil untuk memotong perbelanjaan domestik.

Dalam mengharungi masalah defisit ini, pentadbiran Reagan enggan menimbangkan cadangan menaikkan cukai pendapatan, walaupun bersetuju terhadap kenaikkan cukai keselmatan sosial (Social Security Tax). Ia tidak akan bersetuju kepada sebarang usaha untuk mengurangkan perbelanjaan militari. Ia juga tidak berminat untuk mengurangkan kos program-program pampasan dan ia tidak boleh berbuat apa-apa untuk menurangkan bayaran faedah ke atas hutang. Oleh itu, jawapannya kepada krisis belanjawan adalah pemotongan ke atas perbelanjaan domestik, termasuk banyak program yang ditujukan untuk pembangunan golongan rakyat miskin.

Akibatnya kongres terpaksa merujuk kepada akta Gramm-Rudman-Holling Act yang diluluskan pada tahun 1985 untuk mewujudkan kerjasama presiden dan kongres bagi mencari altervnatif lain dalam usaha pengurusan masalah dan belanjawan negara.

Reagan dan Dunia
Reagan menjelaskan bahawa Amerika Syarikat harus kembali aktif dan tegas dalam menentang komunisme dan menyokong mana-mana kerajaan sahabat tidak kira apa pun corak poplisi domestik mereka.

Presiden Reagan amat membenci komunis, malah menggelar Soviet Union sebagai evil empire. Hubungan dengan kerajaan Russia semakin bertambah buruk selepas kerajaan Poland (dibawah tekanan Moscow) melancarkan undang-undang tentera (martial law) pada musim sejuk tuhan 1981 hingga mencetuskan penentangan daripada Solidarity, sebuah organisasi tenaga kerja bebas di Poland.

Reagan menghormati semua peruntukkan dalam perjanjian SALT II. Pada hakikatnya, Reagan mencadangkan cita-cita program baru dalam bidang militari, yang disebut sebagai Strategic Defencse Initiative (SDI) tetapi lebih dikenali sebagai Star Wars di khalayak awam (sempena tajuk sebuah filem yang popular ketika itu). Soviet Union mengakui SDI akan merancakkan perlumbaan persenjataan ke tahap yang lebih serius dan lebih merbahaya, justeru menggesa Amerika Syarikat menghentikan program SDInya.

Pada masa yang sama, pentadbiran Reagan mula mengambil pendirian untuk memberi sokongan kepada negara-negara di seluruh dunia yang menentang komunisme. Polisi ini telah menjadi terkenal sebagai Reagan Doctrin (Doktrin Reagan), yang bermaksud suatu aktivisme Amerika Syarikat di negara-negara dunia ketiga.

Di bahagian-bahagian dunia yang lain, pentadbiran Reagan cuba menyembunyikan sebarang penglibatatnnya. Pada bulan Jun 1982, tentera Isreal telah melancarkan penaklukan ke atas Lebanon dalam usahanya untuk membenteras atau mengusir pasukan gerrilla Palestinian Liberation Organization (PLO). Pada rhetoriknya, Amerika Syarikat menyokong Isreal tetapi juga bekerjasama dengan PLO untuk membawa pasukannya keluar dari Labenon secara damai.

Tragedi 1983 di Lebanon merupakan satu contoh perubahan corak pertentangan (konflik) di dunia ketiga, iaitu pergantungan kepada kaedah keganasan digunakan oleh kumpulan-kumpulan yang kurang berkuasa untuk mempromosikan tujuan politik mereka. Pentadbiran Reagan bersuara lantang dengan janji untuk menghukum pengganas dan ini cuba dibuktikan pada tahun 1986 apabila presiden Reagan mengarah angkatan tentera udara mengebom Tripoli, iaitu ibu negara Libya, tempat di mana Muammar Al-Qaddafi dipercayai menjadi penaja utama pengganas. 

Pilihanraya 1984
Reagan mendekati pilihanraya tahun 1984 dalam suasana perpaduan Republikan yang kukuh dan sekali lagi mendapat sokongan kuat pencalonannya. Dalam pilihanraya ini, sekali lagi Reagan mencapai undi majoriti sebanyak 59 peratus.

Skandal Reagan
Pada satu ketika, kepopulariti peribadi Reagan telah menurun berikutan satu siri skandal. Pegawai-pegawai kanan dalam Environmental Protection Agency, CIA dan Defense Department telah meletak jawatan kerana terbabit dengan masalah penyelewengan kuasa.

Antara penyelewengan lain seperti tabung kewangan Department of Housing and Urban Development yang membabitkan industry simpanan dan pinjaman. Pada penghujung dekad, industry tersebut hampir muflis sehingga mendesak kerajaan untuk masuk campurtangan. Ini menyebabkan kerajaan menanggung kos sebanyak separuh trillion dollar.

Namun skandal yang paling menggugat kedudukan Reagan telah timbul pada bulan November 1986.  Satu laporan di akhbar bahawa White House telah menjual senjata kepada kerajaan Iran sebagai syarat pembebasan orang tebusan Amerika Syarikat oleh sekumpulan Islam radikal di Timur Tengah. Tambahan dari itu, dipercayai juga sebahagian daripada wang hasil penjualan senjata itu telah disalurkan kepada golongan pemberontak di Nicaragua.

Pada bulan-bulan berikutnya, muncul laporan-laporan yang lebih kritikal tentang adanya unsur-unsur sulit di White House, seperti penubuhan sebuah ‘kerajaan sulit’ yang tidak diketahui oleh State Department, Defense Department, malah CIA, yang ditubuhkan untuk memperluaskan matlamat pentadbiran polisi hubungan antarabangsa Amerika Syarikat secara sulit dan tidak sah. Andaian ini timbul berikutan syak wasangka terhadap perlantikan leftenan kolonel angkatan tentera laut, Oliver North ke dalam National Security Council. 

Skandal berkaitan hubungan sulit dengan Iran telah menjadi perhatian serius hingga menggugat populariti Reagan. Penyiasatan yang dilakukan telah memakan masa yang panjang hingga pada tahun 1992, setiausaha pertahanan Caspar Weinberger telah ditahan dan dihadapkan kemuka pengadilan.

Padan penghujung tahun 1980an, sudah ada tanda-tanda ‘Revolusi Reagan’ sedang menuju pengakhirannya. Pada masa yang sama, salah satu inovasi kewangan yang paling popular dikenali sebagai leveraged buyout, yang membenarkan satu aliran korporat mengambil-alih pembiayaan melalui pinjaman yang besar, telah mula cair atau lenyap.

Pilihanraya 1988
Kesukaran yang sedang dialami oleh pentadbiran Reagan telah memberi peluang kepada Demokrat untuk meraih peguasaan dalam Senat pada tahun 1986 dan menaikkan harapan kepada parti tersebut untuk mencapai kemenangan pilihanraya presiden pada tahun 1988. Seorang yang tidak begitu dikenali, Michael Dukakis telah muncul membawa keyakinan kepada parti Demokrat.

George Bush mendapat sokongan kuat untuk pencalonan Republikan dalam pertandingan jawatan Timbalan Presiden pada tahun 1984. Pada tahun 1988, Bush berjaya meraih sokongan padu daripada ahli parti menjadi calon Presiden. Bush telah menang dengan pungutan undi popular sebanyak 54 peratus berbanding 46 peratus kepada Dukakis. 

